
سیاسەت زوان ناسی نا-سیاسی: زوان ناسی و زوان کوشی *

ــۊم،  ــاین ب ــەن نۊس ــە ه ــە ســەرەتای ســاڵ ١٩٩٩ ک ل ل
هەســت کــردم فــرە هووفاڵییــە ک بێ لایەنــی زوان ناســی یا 
تەنانــەت “زانســتەیل دڵنیاکــەر” جــوور فیزیک و شــیمی 
وە پرســیار بکیشــم. هەرســای، ريشــەگەی داوای نرخبــڕ 
نەبــۊن1، بێ لایەنــی یــا خوەســەری زوان ناســی ک هێمــان 

1. Value-free

ــزم- ــە ئامــووژەی پۆزیتیڤی ــا ل داوای هازدارێگیشــه، تەنی
تەجربەخــوازی نییــە، بەڵکــم هەلەیــوا ک مــن داوا کــەم، 
لــە پەســەندەیل ئیدەئۆلۆژیــک و سیاســی زوان ناســی، 
وەلیفەتەیل رشــتە و کانتکســت دیرووکیێگ ریشــە دێرێد 
ک ئــی دەڤــەر زانســت لــە نــاوێ )واز(وەدی تیــەی و ئــەو 

کار چــوود.

لە ئنگلیسیەو: پارسا کرمانجیان

ئه میر حه سه ن پووڕ

*- ئی وتارە لە کتاو )ماف زوان: بەرابەری، هاز و پەروەردە( وە ناونیشان ژێر هەڵگیریایە:
Hassanpour, Amir. The Politics of A-political Linguistics: Linguists and Linguicide, in Rights to Language: 
Equity, Power, and Education, (Celebrating the 60th Birthday of Tove Skutnabb-Kangas), Edited by Robert 
Phillipson, Mahwah, NJ: Lawrence Erlbaum Associates, Inc. 2000; Pp. 33-39.

یانــێ  دەســپێکەم،  باوەتێــگ  ئەزموون کــردن  وە  مــن 
خوەنــدن زوان ناســی کــوردی، ک زوانێگــە وە شــێوەیگ 
دڕندانــە، بۊەســە مــژار زوان کوشــی. زوورم زوان ناســەیلێ 
ک ئــی زوانــە خوەندنەســەو، دەبارەی وەئەنقەس کوشــتن 
مــژار پســپووڕەگەیان وە دەس دەوڵەتەیــل ترکیــە، ئێــران 
و ســووریە دەنگ کــپ مەننــە. سیاســەت زوان کوشــی 
لــە دەســتوورەیل و قانوونەیــل ئــی دەوڵەتەیلــە تەبەڕۆکــەو 
کریایــە و نە تەنیــا مافەیــل زوانــی کوردەگان ئنــکار کەی، 
بەشــکم ئــازادی زوان ناســەیل لــە زانســتگە، هەم لە نــاو و 
هەمیــش لــە دەیشــت وڵاتەیلــێ ک ئــی زوانە قســە کرێ، 
ــا. بنەمــای جیــاوە نەکــردن ئــی سیاســەتە،  ــر پ نەیــدە ژێ
زوانەگــە،  زانســتگەیی  خوەنــدن  ســەرکوت کردن 
ــەر چ،  ــۊە. ئەگ ــێ ب ــا و دیرووک ــێوەزارەیلی، جوغرافی ش
خوەندنەیــل زوان ناســی کــوردی، نــواي بەڵگــەدار کــردن 
زوانەگــە گرێــد، تــا چ بڕەســێد وە دەربڕیــن ناڕەزایەتــی، وە 
ئــی شــێوە زوان کوشــی نەتەنیــا ژیــان مــەردم کاول کــەی، 
بەڵکــم رشــتەی زوان ناســیش ســەرکوت کــەی. فــرە دژوار 
نییــە ک بۊنیمــن، ئــی بێ دەنگیــە وە ماشــین زوان کوشــی 
ئجازە دەید تا ئازادانە لە کەرتەیل کوشــتار، کار بکەید.

زوان کــوردی ک وە پاوگــوورەی ژمــار قســەکەرەیل )٢5 
تــا 3٠ ملیــوون( لــە پلــەی چلــم جهــان جــێ گرتیــە، لــە 
ســاڵ ١٩١8 وە زوورەکیەو لە ناوەین دەوڵەتەیل هاوســا: 
ترکیــە، ئێــران، عــراق و ســوریە دابەش کریایە. ئــی زوانە 
هەرلەیــوا لــە لایــەن کوومەڵگەیــل تاڕیــای و پەنابەرەیــل 
زۊنــە و تــازە، لــە ئاســیای ناوەنــدی و خوەرئــاوا، ئرووپــا، 
ئوســترالیا و ئامریــکای باکــووری قســە کرێــد. زوان-

کوشــی، یانــێ وە ئەنقــەس کوشــتن زوانەگــە، سیاســەت 
رەســمی هــەر ســێ وڵاتێــگ بــۊە ک قســەکەرەیل زوان 
کــوردی دابەشــەو کردنــە: ترکیــە لــە ســاڵ ١٩٢5، 
ئێــران وە تایبــەت لــە ســاڵەیل ١٩4١-١٩٢5 و ســووریە 
ــراق ک  ــە ع ــەت ل ــەی ١٩6٠. تەنان ــە دەه ــەت ل وەتایب
تاوشــت  رەســمیێگ  ناوچەیــی"  "زوان  چــۊ  زوانەگــە 

هاوردیــا، سیاســەت عەرەبەو کــردن چۊ ئەفزارێــگ ئەڕای 
لەناوخوەگرتــن ناســیۆنالیزم کــوردی، کرداریــەو بــۊ.

گاهــەس دڵڕەقتریــن سیاســەت زوان کوشــی لــە ســەردەم 
ئیمــە لــە ترکیــە، کرداریــەو بــۊە، ک ماشــین دەوڵــەت، 
ــەڕای ئەوســڕین زوانەگــە، هــەم وە شــێوەی  وە گشــتی ئ
دەمەکــی و هــەم نۊســەکی بەســیجەو کریــا. حکوومــەت 
ترکیــە لــە ســاڵ ١٩٩١ لــە ژێر گووشــار یەکیەتــی ئرووپا، 
ک لەبــارەی داخــوازی ترکیــە ئــەڕای ئەندام بــۊن تــواو، لــە 
یەکیەتــی بێ مەیــل بۊ، پێشــنیار قانوونێگ وە پارلمــان دا 
ک قســەکردن وە زوان کــوردی رەوا زانســتیاد. ئمــرووژە 
کــوردەگان لــە بــار قانوونیــەو ئــازادن ک لــە فەزایــل 
هەشــاری وە زوان زاگەیــی خوەیــان قســە بکــەن، وەلــێ 
یەیــش پووڕێــد ک ئەگــەر یەکێــگ لە ئەندامەیــل پارلمان 
یــا حزبێــگ سیاســی لــە زوانەگــە لــە نــاو کەمپەینەیلــی 
ئســفادە بکــەی، یــا زوانەگــە ئــەڕای پــەروەردە یــا وەشــانن 
ئــەو کار بچــوود، چــۊ تاوانێــگ دژ وە "یەکپارچەیــی 
حەرێمــی" دەوڵــەت وە حســاو بایــد. ترکیــە هەرلەیــوا لــە 
شــەبەکەی ســفارەتخانەیلێ ئســفادە کەیــد تــا سیاســەت 
زوان کوشــیەگەی وە کوردەیــل کووچــەر و پەنابــەر لــە 
ئرووپــا و ئامریــکای باکووری بکیشــنێد. ســفارەتخانەیل 
ــار ناوەکــی  ــاو کاروب ــە ن ــە دانمــارک و ســوێد ل ــە ل ترکی
ئــەو وڵاتەیلیشــە دەســەژی کــەن و خوازیــار ئیــە بــوون ک 
زوان کــوردی لــە مەدرەســەیل و ناوەندەیــل ئیمات کــردن 

گاهەس دڵڕەقترین سیاسەت زوان کوشی لە 
سەردەم ئیمە لە ترکیە، کرداریەو بۊە، ک ماشین 

دەوڵەت، وە گشتی ئەڕای ئەوسڕین زوانەگە، 
هەم وە شێوەی دەمەکی و هەم نۊسەکی بەسیجەو 

کریا.

مخــت  خوەندەوارەیــل  و  کووچەرەیــل  وە  رووژانەیــش 
نەدریــەی. ئــی کردەوەیــل و سیاســەتەیلێ ک هــا لــە 
ناونەتەوەیــی  و  ئرووپایــی  گرێبەســتەیل  وە  پشــتی، 
 ،)١٩45( یەکەوگردییــەگان  نەتــەوە  بەرنامــەی  چــۊ 
جاڕنامەی جهانگر مافەیل ئنســان )١٩48(، گرێبەست 
ناونەتەوەیــی مافەیــل مەدەنــی و سیاســی )١٩66(، 
گرێبەســت ناونەتەوەیــی مافەیــل ئابــووری، کوومەڵایەتی 
و فەرهەنگــی ) تــا ١٩76(، گرێبەســت مافەیل مناڵەیل 
)١٩8٩(، و بەرنامــەی ئرووپــا ئــەڕای زوانەیــل ناوچەیی 
و کەمینە )١٩٩5( دەس درێژی کەید ک ترکیە بڕێگیان 

پەســەن و ئمــزا نەکردیــە.

وەسفەیل سیاسەت سڕکریای1 زوان کوردی

ــل  ــێ کارەی ــارەی زوان کــوردی، یان دو کار ســەرەکی دەب
مــەک مارکــووس )١٩58( و مــەک کنــزی )١٩6١(، 
ک وە زوان ئنگلیسی نۊسریانە، ئاماژەیگ وە سەرکوت 
کــردن زوانەگــە لــە وڵاتەیلێ ک قســە کرێد نیەکــەن. هەر 
دو کار ئەنجام نامەیــل فرەخــاس دکتــوران، ک وەشــێوەی 
کار مەیدانــی لــە عــراق تاقیــەو کریانــە. یەکەمیەگــەی، 

1. De-politicized

خوەندنێگــە لــە رێــزوان ســۆرانی ئســتاندارد لــە عــراق. 
شــێوەزارەیل  لــە  وەســفی  خوەندنێــگ  دومیەگەیــش، 
کــوردی عــراق و ترکیــە گرتیەســە وەر چــەو. ئجــازەی 
پســپووڕان مــەک کنــزی رەد کریــا، چــون کوومــار ترکیــە 
وە زوانناســەیل ئجــازە نێیــاد لێکووڵیــن مەیدانــی لە ســەر 
زوانەگــە بکــەن. وەهەرحــاڵ لــە نــاو کتاوەگــە زانیاریێــگ 
لەبارەی ســەرکوت کردن زوان کوردی لە ترکیە نەهاتیە، 
ئەگەرچە نۊســەرەگە وە زوانێگ سیاســەت ســڕ کریای وە 
دابەســان “مەیــدان” ئامــاژە کەیــد ک وە چشــتێگ نــاکاو 
یــا دۊزەمەیــگ تکنیکــی لــە پەیوەندییــەگان نزمنێــدەی: 
“لــە بنەڕەتــەو تواســتیم دەورەیــل زەمانــی یەکســانێگ لــە 
ــێ  ــە و عــراق بویەرنیمــن، وەل ــل کــوردزوان ترکی ناوچەی
لێمــان قوومیــا و جەوازەگــە لە لایەن کاروەدەســەیل ترکیە 
دەرنەبڕیــا و هڵایــە دە مانــگ لــە باکــوور عــراق ویەریــا” 
)مــەک کنــزی، ١٩6١: xvii(. نۊســەرەگە دۊاتــر ئامــاژە 
کەیــد “وەی مــدووە ک ســەرداین وە خوەرهــەڵات ترکیــە، 
نەکردنــی بــۊ، مــادەی نووێگیــش لــە بــاوەت شــێوەزارەیل 

.)xxi ،.ئــەو ناوچــە وە دەس نەکەفــت )هەرئــەو

نموونــەی هەڵەبــەرز ئــەی بێ دەنگیــە، ســەرکوت کردن 
خوەنــدن لــە نــاو وڵات، لــە لایــەن ئەرتــەش ترکیــەس. 
ئەیاڵەتــە  نیونەرایەتــی  ئەرتــەش،  ســاڵ ١٩5٩  لــە 
یەکەوگردییــەگان، ئــەڕای هەڵکەفتــن ناونەتەوەیــی2 
کەڵێــن- بەرنامەیــگ  تــاون  جــۆرج  زانســتگەی  و 
پێــوەر دەبــارەی بارهــاوردن بازڵــەگان لــە خوەنــدەواری 
ئــەڕای ســەربازگری لــە هازەیــل چەکــدار ترکیــە بنیــات 
وەتایبــەت کوردزوانەیــل  ناترکەیــل،  نــاو  لــە  نــان. 
رێــژەی رەتبــۊن بــەرزەو بــۊ. لێزانەیــل پــەروەردەی تیــم 
ئامریکایییەگــە ک ئجــازە تواســتن ئــەڕای ئیســفاگرتن 
ــی شــێوەزارەیل  ــاوەت "پانای ــە ب ــارەی کێشــەگە، ل دەب
ــە  ــگای بارهــاوردن ل ــاو بیســت پای ــە ن زوان کــوردی ل

2. United States Agency for International 
Development (USAID)

من چۊ قسەکەر بنەکی زوان کوردی، 
زوان کوشی تەجربە کردمە. من ک لە بنەماڵەیگ 

کوردزوان و لە شارێگ کوردنشین لە داڵگ پیا 
بۊم، وە ناچاری وە زوان فارسی پەروەردە بۊم ک 

لە وڵات چەن زوانەی ئێران تەنیا زوان رەسمی 
بۊ، لە حاڵێ ک تەنیا زوان زاگەیی نیمەیگ لە 
جەماوەر وڵاتەگە بۊ. لە دەورمان مەدرەسەگە 

قسەکردن وە زوان کوردی یا داشتن نۊسیایگ وە 
زوان زاگەیی خوەم قەیەخە بۊ.

ترکیــە پــرس وڕا بکــەن، وە شــێوەیگ دەرەوەکــی،1 
شــێوەزارەیل  ئــەڕای  پێناســە  "دیاری کــردن  چــۊ 
رێژەیــان  و  جوغرافیایــان  لــوور  شــوون  ســەرەکی، 
لەنــاو جەمــاوەر کــوردزوان" قســە کــردن )بــۆردی، 
١٩78: ٢٠7(. دەســهاتەگان2 وەشــێوەی وەتووێــژ 
و ئیمەیــل کــووەو بــۊ. بــەش ئیمەیلــەگان نزیکــەی 
ــەڕای  ــادە وەر ک ئ ــوڵ، گرتی ــیارنامەی ک 5٠٠٠ پرس
پەروەردەکەرەیــل وە ناوەندەیــل خوەنــدەواری نزامــی 
ــا. ئەگەرچــە، وەرجــە  ــە سەرایســەر وڵاتەگــە ناردری ل
یــەک پســپووڕکارەیل بتوانــن کارێــگ لــە ســەر گشــت 
ئەرتــەش گشــتی  بکــەن،  دەســهاتە کووکریایــەگان 
داگیــر کــرد. تەنیــا هــەر، چــەن بڕگــە لــە مــاڵ و وتــاخ 
کار پســپووڕکارەیل وە دەســیان دەرچــی. تــا ئــەورە ک 
مــن زانــم )زانیارییەیــل مــن لــە قاقزنــاردن وە یەکێــگ 
لــە ئەندامەیــل تیــم پســپووڕان لــە ٢٠ مــارس ١٩84 
ســەرچەوە گرتیە(، بۆردی تەنیا کەســێگە ک هەرچەن 
وەشــێوەیگ لێــڵ، دەبــارەی ئــی رۊداوە نۊســایە. ئــەو 
وە 5٠٠٠ پرســیارنامەگە ئامــاژە کەیــد و نۊســێد: 
"لــە دۊاییــەو نزیکــەی ١5٠٠ پرســیارنامە کــووەو 
نەتەوەیــی،  دژوارییەیــل  مــدوو  وە  وەداخــەو  کریــا. 
نەمــەن"  دەســتبڕەس  لــە  پرســیارناوەگان  پاشــمەنی 
1.  Objective
2.  Data

ــل  ــە راوێژکارەی ــگ ل ــۆردی، ١٩78: ٢٠٩( یەکێ )ب
ــە زوان  ــزان ناســیایگ ل ــرۆژەی پســپووڕانەگە ک لێ پ
کوردییــە، تەنانــەت لــە نــاو وتارەیــل بڵاوکریاگــی، ک 
ــی  ــە چالاکی ــگ، ل ــڕ وردەکاریێ ــە پ ــن3 هڵای رایوەرگرت
ــز چشــتێگ  ــی، هەرگ ــۊ زوان ناس ــوەی، چ پێشــەیی خ

دەبــارەی ئــی رۊداوە نەنۊســا.

ئــی چەوەنووڕیــە هــەس ک کارەیــل ســەرچەوەیی، 
ناونۊتگ ناســی4،  پێکهاتــە،  لــە  گشــتی  وێنەیــگ 
ژمــارەی قســەکەرەیل، تــەرف تۊنیەتــی جوغرافیایــی، 
دیــرووک و رەوش ئــەو زوان وە دەســت بیــەن. وتارەیــل 
ئســڵام  زانســت نامەی  لــە  کــوردی  زوان  مــژار  وە 
)مــەک کنــزی، ١٩86( و کتــاوۆک زوانەیــل جهــان5 
)کەمپبێــل، ١٩٩١( هــۊچ ئاماژەیــگ وە تنوتێــژی دژ 
وە زوانەگــە نەکردنــە. وتارەگــەی زانســت نامەی زوان 
ــا  ــە ت ــار ترکی ــە ک "کووم ــاژە کردی و زوا نناســی؛ ئام
دۊاییەیــل دەهــەی ١٩8٠ نۊســاین وە زوان کــوردی 
 .)١٩٩4 )کرێیەنبرۆئێــک،  کــردۊد."  قەیەخــە 
هەرچــەن ئــی زانیارییەیلیشــە فــرە وەســەرنج نییــە. 
ئەگەرچــە کــوردی ئێرەنگــە لــە کتــاو و چاپەمەنــی 
ــان نۊســاین وە  ــێ هێم ــوود، وەل ــەوکار چ ــە ئ ــە ترکی ل
ــاگان، چ وە  ــە بڵاوکری ــگ ل ــاڕەواس. فرەی ــە ن زوانەگ
کــوردی و چ لــە بــاوەت ئــەو زوانــە، گوڕایگوڕ قەیەخە 
کریــەن و دەس وە ســەریان کریەیــد و نۊســەرەیل، 
و  پەخشــکارەیل  بڵاوکەرەیــل،  هەڵگەردانکەرەیــل، 
تەنانــەت خوەنەرەیــل لــە لایــەن دەوڵــەت ســزا دریــەن. 
زوان ناســی  ناونەتەوەیــی  زانســت نامەی  وتارەگــەی 
ــەروەردە و  ــە پ ــە عــراق ل ــە ک کــوردی ل ــاژە کردی ئام
ــرەک ک  ــل ت ــە وڵاتەی ــوود، گــوای ل ــا ئســفادە ب میدی
جەمــاوەر کــوردزوان ژیــەن، بێجگــە لــە ئەرمەنســتان 
شــەورەوی ک دەوڵــەت ئــەڕای کــوردی نۊســاین هــان 

3.  Survey
4.  Genealogy
5.  Compendium of the World’s Languages

مردەمووی زوانی دیاردەی زۊنەیگە ک بنەمایل 
پێچیای و جووراوجوورێگ دێرێد، وەلێ لە 

سەردەم ئیمەیا جۊلەناسی  داکەفتن و ئەگەر 
بووتگ بڕین زوانەیل وەگەرد دەورەیل وەرین 

جیاوازە؛ شکڵ گرتن "نەزم زوان ناسی جهانی"، 
ئەوزینەکردن تکنۆلۆژییەیل پەیوەندی گرتن نوو، 

جهانیەوکردن بێ وچان لەوانەسە.

دەیــد، چــاپ و بڵاوکــردن یــا فــرە کەمــە و یــا ســەرکوت 
کریایــە )مــەک کاروس، ١٩٩٢: ٢8٩(.

زوان کوشی، تەجربە و تیۆری سازی

مــن چــۊ قســەکەر بنەکــی زوان کــوردی، زوان کوشــی 
تەجربــە کردمــە. مــن ک لــە بنەماڵەیــگ کــوردزوان و لــە 
شــارێگ کوردنشــین لــە داڵــگ پیــا بــۊم، وە ناچــاری وە 
زوان فارســی پــەروەردە بــۊم ک لــە وڵات چەن زوانــەی 
ئێــران تەنیــا زوان رەســمی بــۊ، لــە حاڵــێ ک تەنیــا زوان 
زاگەیــی نیمەیــگ لــە جەمــاوەر وڵاتەگــە بــۊ. لــە دەورمان 
یــا داشــتن  مەدرەســەگە قســەکردن وە زوان کــوردی 
ــۊ. داڵگــم  ــی خــوەم قەیەخــە ب نۊســیایگ وە زوان زاگەی
چــوار جــار لــە مــاوەی ژیانــم لــە رخ زندان و ئەشــکەنجەی 
رووڵەگانێ ئەو چەن گلە کتاو و زەفت کریاییگیش ک وە 
هەشــاریەو، ئەو دەســتمان کەفتۊ، ســزان. لە زانســتگەی 
تەیران ک من لە ١٩68 تا ١٩7٢ زوان ناسی خوەنستم، 
مامووســایل فــرە کــەم ئامــاژە وە زوان کــوردی کردیــان و 
ئەگەریــش کردیــان چــۊ "شــێوەزار"ێگ لــە  زوان فارســی 
نــاو لــێ بردیــان. ناوبــردن لــە کــوردی چــۊ "زوان"ێــگ، 
تۊەنســتیا "پارچەخوازی" وە ئەژمار باید. وە چەواشــەوە، 
لــە ئەیاڵەتــە یەکەوگردییــەگان ک مــن خوەندنەگــەم دریــژە 
ــوردی  ــارەی زوان ک ــەم دەب ــەی دکتوراگ دام و ئەنجام نام
نۊســام، ئــەڕای پســپووڕان لــە ســەر زوانەگــە، لــە ئــازادی 
ــردم.  ــنوورێگ ئســفادە ک ــی بێ س زانســتگەیی و سیاس
هەرچــەن ک ئــی ئازادیــە وەگــەرد تەنگاوییەیلێــگ لــە بار 
چەمکی و تیۆری لە رشــتەی زوانناســی ســنووردارەو بۊ.

هەرچەن ک زوان ناســەیل و کەســەیل ترەک باوەتەیلێگ 
لەبــارەی ســەرکوت کردن زوانەیــل جیــاواز زەفــت کردنــە، 
هەمــرای ئــی کــردەوە چــۊ بڵاوبۊنــەوەی نایەکســان هــاز 
کوومەڵایەتــی، سیاســی و فەرهەنگــی، وەچەمکیــەو 
نەبــۊە و تیۆری ســازی لــە ســەری نەکریــاس. هۊچــکام 
پێناســانن زوان ناســی،  ئــەڕای  لــە کتاوەیــل دەرســی 
وەگــەرد چشــتێ ک مــن چــۊ قســەکەر بنەکــی زوانێــگ 

تەجربــە کردمــە ک لــە ژێــر تنوتێــژی دەوڵەتــی کەفتیــە، 
پەیوەندیێــگ نیاشــتیە. مــن ناچــار بــۊم ســەرچەوەیل 
فــرە خاســێگ لــە کتاوخانــەی زانســتگەی ئیلینــۆی لــە 
ئێربانا–شــەمپەین بخەمــە دەیشــت تــا لــە ئەدەبیــات 
زوانەیــل دیــاری کریایــگ ئەوکارچیــن چەمکەیلێــگ 
جــوور "قــڕان زوانــی"، "مردەمــووێ زوانــی"، "زوان 
خەریــک مــردن"، یــا "خوەکوشــی زوانــی" پیــا بکــەم. 
و  زوانەیــل  پاراســتن  "ئەنجمــەن  رەســیمەو ک  مــن 
بروکســل  شــار  لــە  وەخەتەرکەفتــی"  فەرهەنگەیــل 
سیاســەت  لەبــاوەت   ١٩76 ســاڵ  لــە  بلژیــک  لــە 
کوردســتان  لــە  عــراق  حکوومــەت  وەعەرەب کــردن 
ناڕەزایەتــی نیشــان دایــە. ئمجــا ئــی ئیدەیلــە وەشــێوەی 
ــە "زانســتەیل زوان" یەکگــڕ نەکریاســەوە. ــک ل تیۆری

کێشــەی ســەرکوت کــردن زوانی لە مــژار ئەنجام نامەگەم 
ــی:  ــەبۊن نەتەوەی ــە گەش ــەردێڕ "کارتێکــەر زوان ل وە س
 "١٩١8-١٩85 کــوردی،  زوان  ئســتانداردەوکردن 
یەکگــڕەو کریــا ک پاشــتر چــاپ کریــا )حەســەنپووڕ، 
ســەردێڕ  وە  رادنیکیــژ  وتــار ]یارۆســلاڤ[   .)١٩٩٢
“مافەیــل زوانــی و زوان کوشــی” ک لە لایەن دامەزریاگ 
تکنیکــی و ئابــووری ئوکرایــن لە ســاڵ ١٩67 لە موونیخ 
ــی"  ــۊ. "زوان کوش ــڵ ب ــگ لێ ــا کەمێ ــە من ــۊە، ل ــڵاو ب ب
چەمــک درســێگ ئەڕای شــیەوکردن تەجربەی کــوردەگان 
لــە ژێــر دەســەڵاتداری دەوڵەتەیل نووخــواز و ناوەندگڕێگ 
بــۊ ک لــە ئــاکام شــەڕ جهانی یەکــەم لە خوەرئاوای ئاســیا 
وە دی هاتــن. کۆباڕووبیــاس )١٩83( دەســەبەنیێگ 
وەســەرنج لــە "هەڵوێســتەیل رەســمی" لەبــارەی زوانەیــل 
کەمینــە وەرنیــا کردیــە ک لــە ناویــان "هــەوڵ دان ئــەڕای 
کوشــتن زوانێــگ" و "وازهــاوردن لــە زوانێــگ ئــەڕای 
مردن"یــش چــۊ سیاســەتەیل رەســمی هــەس. یەیــش 
هەمــرای چشــتێگ پەراوێزییــە، وەلــێ چەمکەیــل لــە 
ئاڵوگــووڕ ئجــازە دەیــدە پێــم ک دەســهاتەیل فرەیــگ، ک 
لەبــارەی چەندیــن دەهــە ســەرکوت کــردن و واوەســە دێــرم 

ڕێــک بخەمــەوە. هەرلەیــوا زوان کــوردی بەڵگەیل کافی 
ئــەڕای پێخــواز بــۊن چەمــک "زوان کوشــی" وە دەس دەید 
و لە بانانیش هەوەجە وە پێشچینەیل تیۆریک و پلانەیل 

چەمکــی فرەتــر هــەس.

ئافتوهەست و زانست

وەنســبەت  فــەزای چەمکــی  لــەی  دەرانــە ک  ئــی 
پێداخوازییەیــل  وە  تۊەنســتیاد  کریاســەو،  بەســیاگ 
"دەرەوەکــی  و  "بێ لایەنــی"  چــۊ  زانســتگەیێگ 
بــۊن1" دابخڕیەیتــەو. هەنــای ئەندامەیــل کۆمیتــەی 
ئەنجام نامەگــەم لەبــارەی "لاگــری پســپووڕکار" گلــەی 
گازرم نەکــردن، ئاگــرەواڕەوە بــۊم. وە ئــی ئامــاژەی 
دیــاری کریــای، ک رای کەســێگ دەبــارەی ئۆڤێرتــۆن2 
بــەش  پەنــج  پێش نــۊس  بزانــم،  کارەگــەم  سیاســی 
ناکوردێــگ، ک  دووس  ئــەڕای  کارەگــە  ســەرەتای 
ــخ  ــەو پەرت ــوردی ئ ــارەی زوان ک ــەی دەب ئەنجامنامەگ
ــۊ  ــوا ب ــی لەی ــۊر و راگان ــە ه ــگ ل ــاردم. بڕێ ــردۊ، ن ب

نیســان ١٩85(: )قاقزناردنەیــل شەخســی، ١٠ 

... یــە وە "شــێوەی ئەنجام نامەیــی" نییــە 
ــاو  ــە ن ــی ســەختە. ل ــدووە، خوەنین و وەی م
چشــتێگ، ک نۊســایدە قینوویــی دیــارە. 
ئــەڕای  ئــەو چشــتێ ک  وە  قینوویــی دژ 
وە  مــن  ئەگەرچــە  قوومیایــە.  کــوردەگان 
ئــی قیــن لــە دڵیــە، ک هــاز و تــوان  دەیــدە 
پێــت تــا کارەگــەت بکەیــد، گومانــاوی بــۊم، 
پیــا  رێگەیــگ  بــۊم ک  ئاوەختەخوازیــش 
لــە بێ گیانــی و راســەڕێ بۊن  بکەیــد ک 
باســەگان و شیکارییەگانت بپارێزنێدەی ... 
ــز  ــێوەی زانســتگەیی و بێ ن ــاین وەو ش نۊس
دەبــارەی چشــتەیلێگ ک تــو ئەرزشــت دەیدە 
1. Objectivity
2.  Overtone ئۆڤێرتۆن یان تۆن ناسەرەکی دەستەواژەێگ لە مووسیقییە و مەبەست لێ 
)هەر فرێکانسێگە ک لە فرێکانس بناخەیی دەنگەگە بەرزتر بوود. )ئەڵگەردانکەر

پێیــان، فــرە ســەختە. ئەگــەر تــو خــاوەن ئــەو 
ئافتوهەســت هــازدارە بــۊد و ئمجــا هــەوڵ 
نــاو نۊســنەگەد دەســەژیی  لــە  بیەیــد ک 
نەکەیــد، ئەوانە وە هەر شــێوەیگ ژێرەوەژێرە 

ــەوە. تیەن

لەیــوا فکــر کــەم ک ئەگــەر وە ئــی مــدووە ک مــن چــۊ 
قســەکەر بنەکــی زوان کــوردی ســەرکوت کردن تەجربــە 
کردمــە و جیاکــردن خــوەم لــە ئافتوهەســتم ئــەڕام دۊزەمــە 
بــۊە، ئــەڕای پســپووڕکارەیل دەرەکییــش ئــی دۊزەمــە 
هــەس ک لانکــەم تــا رێژەیــگ لــە بــار ئافتوهەســت 
تــۊش ئــی سیســتەم ســەرکوتکەرە بــوون ک هەرگــز 
تەجربــەی نەکردنــە؛ وەلــێ ئــەو کەســێگ ک "ئۆبــژە"ی 
ــگ  ــەر لەونێ ــا وە ه ــەوان بکوشــێدەو، ی ــەی ئ خوەندنەگ
ئــازادی زانســتگەییان بنەیــدە ژێــر پــا، یــا گەشــەبۊن 
رشــتەی زوان ناســی ســنووردارەو بکەیــد، رێــز و ئــازادی 

ــە. ــدار ئنســانی ســنووردار کردی ــان بۊن ملیوون

یەیپشــت وەدۊای پاشــخوانەیل دووســەگەم، کتاوەگــەی 
ــۊن  ــێ ئســکووتناب-کانگاس3 وە ســەردێڕ دوزوانەب تۆڤ
ئــەری یــا نــە: پەروەردەکردن کەمینەگان )١٩84( کەفتە 
ــە  ــە ل ــەن. کتاوەگ ــڕ م ــەرم س ــیەو س ــە خوەش ــم و ل دەس
کتاوخانەی زوانەیل نووێ زانســتگەگە پێرســت کریابۊ و 
لە قەفەســەی "کتاوەیل تازە" نریابۊ. ئەگەرچە تواســتیام 
پــەروەردەی  وەئســتانداردکردن،  دەبــارەی  ک  بزانــم 
ــد،  ــگ دێرێ ــەگان چ گەپێ ــل کەمین ــەگان و زوانەی کەمین
وەلــێ چەوەنــووڕی نیاشــتم لــە وتارێــگ لــە کتاوەگــە وە 
زوان کــوردی ئامــاژە بکــردا. ئەدەبیــات دەبــارەی ئــەو 
باوەتەیل، ئەگەریش لەلایەن تیۆریســتەگان و نۊســەرەیل 
کتاوەیــل دەرســێ لە زوان ناســی ئەوکارچیــاد، فرە کەم وێنە 
بــۊ و خوەندنەیلێــگ لــە ســەر زوان کــوردی فرەتر لەلایەن 
وشەناســەیل و زوان ناســەیلێگ نۊســریاۊ ک مەیلەواریان 

3 .Tove Skutnabb-Kangas تۆڤێ ئسکووتناب-کانگاس )١٩4٠ لە هلسینکی 
 ناسریاس. linguicism – ( زوان ناس فەنلاندییە ک وە مدووێ داهاوردن وشەێ
))ئەڵگەردانکەر

ــل  ــەو کتاوەی ــۊە. بێجگــە ئ وە خوەرهــەڵات ناوەڕاســت ب
دەرســییە ک ئەوەیــش لــە وردەکارییەیــل رێواریــان وە 
بنەماڵــەی زوانەیــل هندوئرووپایــی کەفێــد، مــن هەرگــز 
ئاماژەیــگ وە زوان کــوردی لــە هــۊچ کتاو دەرســی نەیمە. 

ــڕ  ــە کتاوەگــەی، وەکوڵب ــێ ئســکووتناب-کانگاس ل تۆڤ
وازگفت کردیە ک چۊ سفارەتخانەی ترکیە لە کۆپنھاگ 
هەوڵ دا تا نوای ئامختکردن زوان کوردی وە کووچەرەیل 
کــورد لــە دانمــارک بگرێــدەو. ئــەو وە زوان کــوردی چــۊ 
ــد  زوانێــگ "ســەرکوت کریای" و "قەیەخــە" ئامــاژە کەی
و جیــاکاری وەکەڵکێــگ لــە ناوێــن "تنوتێــژی فیزیکــی" 
ــل و  ــی" دژ وە زوانەی ــی1 و پێکهاتەی ــژی نمانای و "تنونێ
قســەکەرەیلیان دانــاس. کتاوەگــەی تۆڤــێ دڵگاویــم دا 
ــە  ــارەی هــەر جوورێــگ ل ــا وە شــێوەیگ قۊلتــرەک دەب ت
تنوتێژی دەوڵەت دژ وە زوان و قســەکەرەیل، نۊســەرەیل، 
خوەنەرەیــل و پســپووڕکارەیلی تــەق چــوو بیــەم. هەلەیــوا 
تۊەنســتیام لــە گشــت ئارایــل ئســفادە لــە زوان، واوەســەی 
خەریــک تەرەختــی دژ وە جوورەیــل فیزیکــی، نمانایــی و 

پێکهاتەیــی تنوتێــژی زەفــت بکەمــەو.

ــە  ــی ل ــی زوان ــی و مردەمووی ــە زوان کوش ــە ل ــن ئیم زانی
ســەرەتای دەهــەی ١٩8٠ەو، گەڵتــاف گەورەیــگ گرتیە. 
کتاوەگــەی تۆڤــێ لــەی باوەتــە فــرە پێداخــواز بــۊە. ئــەو 
یەکەمیــن  نۊســاین  لــە  فیلیپســۆن  رۆبێــرت  وەگــەرد 
ــار لــە بــاوەت زوان کوشــی لــە کتاوێــگ ســەرچەوەیی  وت
)زانســت نامەی زوان و زوان ناســی، پێرگامــۆن، ١٩٩4( 
بەشــداری کــرد. ئــەو لــە کار ئەوزێنەکەرەگــەی لەبــارەی 
سیاســەت زوانــی، مافەیــل زوانــی و مافەیــل زوان ناســی 
ئنســان، لــە مــژار زوان کــوردی ئســفادەی کاریگەرێــگ 
کــرد. پاوەنــی قۊلێــگ وە یەکســانی، بەرایبەری، ئــازادی 
و دموکراســی لــە نۊســیایەیلێ رەنگەو دایــە. لە ئاڵوگووڕ 
"نــەزم زوان ناســی جهانــی" ک هــەر دو هەفتــە زوانێــگ 
کوشــێد، کتاوەیــل تۆڤــێ لــە زانیــن ئێمــە دەبــارەی ژیــان و 

1.  Symbolic

مــردن چشــتێگ مووجــز چــۊ زوان، کاریگــەر کەفتیــەس. 
لــە  لــە کردەوەیلــێ،  پســپووڕکاری زانســتگەییەگەی 
تێکووشــاین ئــەڕای پاراســتن زوانەیــل وەخەتەرکەفتــی، 
ــەر و ســەرکوتکەر  ــەزم هەڵەنابەراب دموکراتیکەوکــردن ن
بڵاوبۊنــەوەی  ئەوزینەکــردن  و  جهانــی  زوان ناســی 
بەرابەریخوازانــەی هــاز زوانــی، جیا نیەکرێــدەو. ک یانێ 
ژیــان تۆڤــێ وە نەریت ژیان رووشــنویرەگانێگ چۊ برتراند 
راســڵ، ژان پۆڵ ســارتر و نوام چامســکی وە ســەر چی ک 

ــا وە گــەز دانەســەو. ــارودووخ ئیســەیی پ دژ وە ب

جهانیەوکردن، بازاڕ، زوان کوشی و زوان ناسی

بنەمایــل  ک  زۊنەیگــە  دیــاردەی  زوانــی  مردەمــووی 
ــە ســەردەم  ــێ ل ــد، وەل ــگ دێرێ ــای و جووراوجوورێ پێچی
ئیمەیــا جۊلەناســی2 داکەفتــن و ئەگــەر بووتــگ بڕیــن 
زوانەیــل وەگــەرد دەورەیــل وەریــن جیــاوازە؛ شــکڵ گرتن 
"نــەزم زوان ناســی جهانــی"، ئەوزینەکــردن تکنۆلۆژییەیل 
پەیوەنــدی گرتــن نوو، جهانیەوکــردن بێ وچان لەوانەســە. 
وە پێخــواز زانــم وە شــێوەی تیۆریــک لــە ناوێــن کوشــتن 
زوان وە دەس دەوڵــەت و کوشــتنێ لــە لایــەن بــازاڕ 
جیــاکاری بیلــم، هەرچــەن فــرە کەم پێش تێد ک ئــی دوانە 
ــاوەت  ــە ب ــارە ک ل ــوون. دی ــەو کاریگــەر ب ــە یەک ــا ل جی
زوان کــوردی بکوشــەگە مەزرینگەیــل دەوڵەتــی و نــەزم 
ــە ترکیــە،  ــی رۊداوە ل ــد ئ ناونەتەوەییێگــە ک ئجــازە دەی
ئێــران و ســووریە بقوومیەیــد. وەچەواشــە، بکوشــەگەی 
هاوچــەرخ ســەدان زوان بۊچــگ لــە ئامریــکای باکــووری 
و ئوســترالیا لــە ئاســت یەکــەم بازاڕەســە. هەنــای دەوڵەت 
لــەوای لــە کانــادا یــا ئەیاڵەتــە یەکەوگردییــەگان نیەتۊەنێد 
ــا  ــەڕای بڵاوکــردن زانســت نامە ی ــەوەی وەریــن3 ئ وەر نەت
رووژنامــە وە زوان زاگەیــی خوەیــان بگرێد و نیەگرێدیش، 
وەلــێ بــازاڕ گرێــد و هەمیشــەیش وە شــێوەیگ نادیــار و 
دڕندانــە ئــی کارە کەیــد. ئــازادی سیاســی و قانوونــی 
2 Dynamics
3. First Nation نەتەوەێ وەرین یا نەتەوەێ ئەوەڵین دەستەواژەێگ ئەڕاێ ئتنیکەیل و 
 هووزەگان بنەکی کاناداس ک لە جیاتی وشەگان سوورپووس و هندی )ئیندیەن( ئەوکار
)چوود. )ئەڵگەردانکەر

ئــەڕای مخــت دایــن وە زوان زاگەیــی یــا ئیســفادە کــردن 
لــێ، لــە نــاو میدیا، وە گشــتی لــە لایەن فەرمانەیــل بازاڕ 

ــدە تەنگاویەو. کەفێ

ئەگــەر کــوردی لــە کەرتەیــل کوشــتار لــە کوردســتان، لــە 
لایــەن دامەزریاگەیــل دەوڵەتیــەوە کوشــیەی، لــە خوەرئاوا 
هازەیــل دەوڵــەت و بــازاڕ ئــەڕای وە تەنــگاوی خســتن 
خوەندنــی یەکەوگــرن، ک مــن لــە ئێــرە مزنــە وە دەورمــان 
زانســتگەیی گــرم ک لــە نــاوێ ســنووردارییەیل تیۆریــک 
و رەوش ناســی رشــتەگە لــە نــاو پەیوەنــدی پێچیایــگ 
وەگــەرد دەوڵــەت و بازاڕ کەفێد. بەرتەســک کــردن دەڤەر 
قســەکردن زوان کوردی ئەڕای پســپووڕکارەیل مەیدانی، 
ــە  ــە پســپووڕان ل ــل ل ــە ک خوەندەوانەی ــدوو ئی ــوودە م ب
ســەر زوانەگــە دڵســەردەو بوون؛ هەرلەیــوا وەر ئەندامەیل 
زانســتگە ئــەڕای رێنمایــی کــردن ئــەو پســپووڕانەیل 
مەیدانــی  کار  وەبنەمــای  ک  گرێــد  خوەندەوانــی 
نــەودن؛ هــەر وە ئــەو شــێوە ئــەڕای لەیــوا باوەتەگانێــگ 
دەســمێیەتی پۊلــی ئــەڕای پســپووڕان وە دەس نیەکەفێــد 
و ئەســە نەبــۊن پســپووڕان بــوودە مــدووێ ئیــە ک دەورەی 
دەرســییش پێشــکەش نەکرێــد؛ لەیــوا دەورمانێــگ، وەر 
بڵاوکەرەیــل ئــەڕای سەرمایەهیشــتن لــە ســەر کتاوەیــل و 
کۆڤارەیلێــگ لــە ئی باوەتە گرێدن؛ ک یانێ کولکســیۆن 
کتاوخانەیلیــش وە ناچــار لــە بــاوەت مادەیلێــگ وە زوان 

کــوردی بێ ئەوڵەتــەو بــوود. بێجگــە چــەن جیــاکاری، 
هــۊچ دپارتەمــان خوەندنەیــل خوەرهــەڵات ناوەڕاســتێگ 
لــە ئرووپــا و ئامریــکای باکــووری دەورەی دەرســی زوان 
ــا  ــان هــەر وە تەنی کــوردی پێشــکەش نیەکــەی. زوورمی
چــوار زوان دەوڵەتــی ناوچەگــە، یانــێ عەرەبــی، ترکــی، 
فارســی و عبــری یــای دەن. دەربازبــۊن لــە ئــی خڕۊلــگ 
بێ وەلیفەتــە ک وە بڵاوبۊنــەوەی فــرە نابەرابــەر هــاز لــە 
ناوێــن کــوردەگان چــۊ خەڵقێــگ بێ دەوڵــەت و سیســتەم 
ــە.  ــۊە، کار ســادەیگ نیی ــەو ب ــەوە بەردەوام دەوڵەت-نەت
دەوڵــەت ترکیــە یەکێــگ لــە نگریســترین زوان کوشــەیل، 
ئەیاڵەتــە  هاوپەیمــان جیانەکردنــی  "ناتــۆ"ە و  ئەنــدام 
هەرچــەن  خوەرئاواییــە.  هازەیــل  و  یەکەوگردییــەگان 
زوان ناســەیلیش لــە بــار تیۆریــک و ئەخڵاقــی لــە رەوش 
خاسێگن تا لە وەراوەر سیاسەت و کردەوەی زوان کوشی 
واوەســە بکــەن. بڕێــگ لــە خوەندەوانەیــل کوومــەڵ-
کوشــی لــە پێشــتر زوان کوشــی و فەرهەنگ کوشــی1 چــۊ 
ــۊن  ــەو گرت ــە وەر چ ــە کوومەڵ کوشــی ل ژێردەســتەیگ ل
)چارنی، ١٩٩4(. هەرلەیوا ک باســێ کردم، بێ دەنگ 
بــۊن دەبــارەی زوان کوشــی زوان کــوردی یــا هــەر زوانێــگ 
تر، خوەی هەڵوێستێگ سیاسییە، ک وەگەرد داوایلێگ 
چــۊ بێ لایەنــی یــا خوەســەری زوان ناســی پاکانە نیەکرێد.

1.  Ethnocide

